
SOLIDALI MAL-BNIEDEM FIL-GETSEMANI

Hafna jafu xi jfisser meta nghidu li 1-bniedem ikun mess il-qiegh. Hemm waqtiet fejn ahna
nigu konxji mil-limiti taghna. Fil-Getsemani, Gesli mess il-giegh. Huwa garrab xi jfissru 1-
limiti tal-ezistenza umana. Fil-fatt, ma xtagx li jkun wahdu u ghalhekk ghazel xi whud mid-
dixxipli u hadhom mieghu fil-Gnien taz-Zebbug. Gesli hass il-bzonn tas-solidarjeta taghhom
— ghax il-fatt li 1-bnedmin ikunu solidali bejniethom, dan itaffi ftit mit-toqol tal-piz tal-hajja.

Gesu kien jaf 1i kienu ser jehduh biex jaghtuh il-mewt; imma ma kinitx il-mewt li nisslet fih
dwejjaq kbar. Ruhu tnikktet ghall-mewt meta ra I-massa tal-hazen tal-umanita li huwa kien
ser jerfa’ fuqu. Dak li taqqal qalb Kristu kien id-dnub tad-dinja. Kien quddiem din il-vizjoni
li Kristu xtaq il-wens u I-kumpanija tal-Appostli.

[1-passjoni ta’ Kristu ghadha ghaddejja, ghax kull fejn hemm bniedem li ged ibati, Kristu ged
ibati mieghu. Kull darba li 1-qalb tal-bniedem timtela bl-imrar, il-qalb ta’ Gesu tfur bid-
dwejjaq. Ghalhekk, x’inhi l-attitudni taghna quddiem Gesu li gieghed isofri fil-proxxmu?

Fil-Getsemani d-dixxipli gajla kienu ta’ konsolazzjoni ghal Kristu ghax raqdu. Mhux eskluz
li huma ghalqu ghajnejhom intenzjonalment biex hekk ma jarawx id-dramma tal-wahx li
kienet ged tizvolgi quddiemhom. Ikun gwaj kbir jekk illum, kemm ahna individwalment u
kemm bhala Knisja, naghlqu ghajnejna, naghtu impressjoni li ahna reqdin, biex hekk ma
ninkwetawx quddiem it-tbatija tal-umanita.

Id-dixxipli ghalqu ghajnejhom quddiem it-theddid li sar kontra 1-hajja ta’ Gest.. Ahna wkoll
kapaci nonghosu quddiem it-theddid kontra 1-hajja umana. Hajjitna hija mhedda mhux biss
meta hemm ir-riskju li jigi interrott il-process tat-tqala, imma kull darba li jkun hemm azzjoni
jew kliem li jfieru d-dinjita tal-bniedem.

Kif id-dixxipli ghalqu ghajnejhom quddiem it-tradiment ta’ Guda, hekk ukoll ahna nkunu
ttentati nibgghu indifferenti quddiem id-diversi tradimenti li jsehhu f’kull qasam tal-hajja
taghna — fiz-zwieg, fost il-hbieb, fuq ix-xoghol, fil-Knisja... Kif nistghu nibqghu passivi
meta tigi ttraduta 1-fiducja li xi hadd ikollu f’persuna jew fl-uffi¢¢ju partikulari li jkollha 1-
persuna? It-tradimenti jmermru r-relazzjonijiet ta’ bejnietna!



Id-dixxipli ghalqu ghajnejhom quddiem id-degradazzjoni tar-religjon taghhom,
partikularment meta r-religjon kienet ged tigi strumentalizzata ghal motivi politi¢i jew ta’
poter. Huwa fatt li meta gew biex jagbdu lil Gesu, flimkien ma’ Guda kien hemm is-suldati u
xi ghases mibghuta mill-gassisin u 1-Farizej (ara Gw 18). Gest ma kienx arrestat mir-Rumani
(pagani) imma mill-establishment religjuz. X’inhi l-attitudni taghna llum meta fil-Knisja
naraw elementi minn dan il-process?

Jekk ahna naghzlu li quddiem dan kollu norqdu, allura titkattar it-tbatija tal-Mulej Gest.
Kieku d-dixxipli kienu sensibbli ghall-htigijiet ta’ Gesn, kieku I-kalc¢i li xorob ma kienx ikun
dagshekk morr. Bl-atteggjamenti passivi taghna quddiem il-massa tal-hazen ta’ zminijietna,
ahna nkunu geghdin nipperpetraw l-agunija ta’ Kristu. Meta l-bniedem huwa agonizzant, anki
Gesl huwa agunija.

F’dan il-kuntest naghmel sejha biex ilkoll nerfghu r-responsabbiltajiet taghna quddiem kull
ghamla ta’ tbatija li qed tkidd lill-bniedem. Dawn id-dmirijiet ma nistghux nghadduhom lill-
ohrajn. Ahna lkoll imsejha biex inkunu solidali ma’ Gesu fil-Getsemani — solidali mal-
bniedem li jinsab fil-Getsemani ta’ zminijietna.



